
ئیسماعیل بادى

بێبه ختى د ئه ده بیاتێدا كاره كێ كرێته. ..!!

)به رسڤه ك بۆ كاك هێرش كه مال رێكانى(

مــه   دا  )پۆیێتیــكا(  كۆڤــارا  ژ  ئێكــێ  هژمــارا  د 

و  موطــرب  )نه وایــا  هه لبه ســتا  دۆر  ل  گۆتــاره ك 

و  ته یــران  فه قییــێ  ناڤبــه را  د  كــو  یــا  چه نگــێ...( 

مه لایــێ جزیریــدا هاتییــه  ڤه هانــدن؛ مــه به لاڤكــر 

"هێــرش  كاك  كۆڤــارێ،  ژ  ســیێدا  هژمــارا  د  بــوو. 

كه مــال رێــكانى" گۆتــاره كا ڕە خنه یــى ل دۆر گۆتــارا 

تێــدا  نه وه یــى  چه نــد  ژبه ركــو  به لاڤكرییــه ،   مــه  

ــاره   ــه ڤ گۆت ــه وا ئ ــه ، ل ــى ب رونكرنێن ــه  و پێدڤ هاتین

وه كــو به رســڤه ك بــۆ ئاشــكراكرنا راســتییێ مــه  نڤێــى 

و دێ چه نــد خالــه كان ده ســت نیشــان كه یــن.

ل به راهییا گۆتارا خۆ نڤێسه ر دبێژیت: "ژبه ركو سه ره ڕاى 
وێ چه ندێ ئه ڤ دیاركرنا چاربه ندییا ل سه ر ناڤێ هه ر دو 
–1549( ته یران  فه قیهێ  كورمانجى  كلاسیكییا  پێشه نگێن 

1632( و مه لایێ جزیرى )1568–1640( بۆ ئێكه مین جار نه  
ژ ڤه دیتنا وی بوویه "، پاشى دبێژیت: "ل ده ستپێكا گوتارا خۆ 
دایه  دیاركرن كو ئه ڤه  بۆ جارا ئێكێ یه  ئه و ڤێ چه ندێ دیار 
و  ته یران  فه قییێ  ناڤێ  سه ر  ل  ناڤبرى  هه لبه ستا  كو  دكه ت 
مه لایێ جزیرى یه !، وه سا هزر دكه ت كو ئه ڤ ده ستنڤێسه  
ژ نوى وى دیتى یه "، د به رسڤا كاك هێرشیدا، كو دا ڕاستییا 
به رچاڤ كه ین، ئه و گوتارا من و بلا خوانده ڤان حوكمى بده ن 
كا كه نگى من گۆتییه  بۆ جارا ئێكێ من یا دیار كرى..!! مخابن 
بۆ  ژ  ڕاستى  چو  و  بنیات  بێ  بۆختانێن  و  بێبه ختى  ڤان  بۆ 
نه یى كو دو جاران د پێشگۆتنا گۆتارا خۆ دا ئه ڤ نه  ڕاستییه  

به رچاڤ كرییه ...!!
)عه بدولره حمانێ  هێژایان  گۆتارێن  دۆر  ل  هه روه سا 
مزوورى( و )ته حسین ئیبراهیم دۆسكى(، من ژى ئاگه هـ ژ وان 
نه داینه ،  هه لبه ستێ  وێ  ئاماژە  ب  چو  به لێ  هه یه ،  گۆتاران 
چونكو بابه تێ وان نه بوویه . من نه گۆتییه  كو من به رى وان 
ئه ڤ ده ستنڤێسه  یا دیتى و ل  سه ر نڤێسى..!!  به لێ هه روه كو 
كاك هێرش بخۆ دبێژیت: )به لێ هه ردو سه یدایان ئه ڤ بابه ته  
تێدا به حس نه كریه !(، ژبه ر كو وان به حس لێ نه كر بیت، له وا 
د  ته یران  )فه قیێ  ناڤێ  ڤه كۆلینه ك ب  كره  بابه ته   ئه ڤ  وى 
ده ستنڤێسه كا دیوانا مه لایێ جزیریدا(. هه ر وه كو مه  ئاماژه  
پێدایى ده ستنڤێس یا ل مالپه ره كێ ئه نترنێتێدا به لاڤ بوویى 
بكه ت..  داونلوود  و  ببینیت  بڤێت دێ شێت  و هه ر كه سێ 

خه لك وه كى مه  دحه سید نینن!! 
د په ره گرافێ ل دویڤدا، ل دۆر )ئه زێ دزیكه ر( ب دیتنا 
ئیسماعیل  مامۆستا  كو  ئاماژە دانێیه ،  "هه ژى  دبێژیت:  وى، 
بادى بخۆ ژى ئێك پشكدارێن كۆنفرانسى بوویه  و ل سمینارا 
ڤه كۆلینا مه  ژى ئاماده  بوو!، ئانكۆ به رى ڤه كۆلینا مه  ناڤبرى 
ئه ز  نه بوویه ".  ئاگه هى ل سه ر ڤێ مژارێ  ب هیچ ڕە نگه كى 
گوهدار  یێ  خواندن،  هاته   سمینارا  ل  تشتێ  هه ر  نه   دبێژم 
هه مییێ وه ردگریت و د مه ژییێ خۆ دا تۆمار دكه ت، حه تا كو 
ڤه كۆلینا وى بۆ من ببیته   ئیلهام و رێخۆشكه ر وێ ڤه كۆلینێ 

بنڤێسم.
كو  وه رگرتبایه ،  وى  ڤه كۆلینا  ژ  مفا  من  هه كه   دیسان 
هێشتا ده مێ من نڤێسى و به لاڤكرى، چونكو وى ژى پشتى 
من ڤه كۆلینا خۆ د كۆڤارا )په یڤ( دا به ڤلاكر، پا بۆچى من 
ئاماژە  نه  ددا خۆدانێ ده ستنڤێسێ، ساڵا نڤێسینا وێ، ژبه ر چ 
من گۆت پێزانین ل سه ر ده ستنڤێسێ نینن، ئه گه ر چ بوویه ؟ 
به ر  ل  ده ستنڤێس  چه وا  تێنه گه هاندییه ،  خۆ  هێرشى  كاك 

ده ستێ من بیت و ئه ز نه زانم ڤان پێزانینان ژێ بینمه  ده ر!! 
یان رێسایێن نڤێسینا ڤه كۆلینا نزانم كو فه ره  پێزانین ل دۆر 
ده ستنڤێسێ هه بن.. بۆچى ب تنێ من ئاماژە  دا جهێ من ژێ 
وه رگرتى؟ ده مێ من گۆتارا خۆ نڤێسى هێشتا وى گۆتارا خۆ 
ل كۆڤارا )په یڤ( به لاڤ نه كربوو. هه ر چه وا بیت ل درێژییا 
ژییێ وى، من بابه ت و ڤه كۆلین هه نه  و به لاڤكرینه ، ژ نوى 

كاك هێرش مه  فێر ناكه ته  كارێ نڤێسینێ..!!
دا بزڤڕینه  توهمه تا ئێكێ و دزییا من ژ ڤه كۆلینا وى:

خالا ئێكێ: ئه ز هندێ ساویلكه  نینم وێ چه ندێ بێژم ئه ز 
یێ ئیكێ مه  من ئه ڤ ده ستنڤێسه  دیتى و ل دۆر وێ نڤێسى، 
چونكو ئه و ده ستنڤێس نه  یا كاغه زى یه  و ب تنێ من هه یه ، 
داكو وه  بێژم، به لێ من دایه  دیاركرن كو ژ ئه نترنێتێ، سایته كێ 
ئه لمانییه  و كۆمه كا ده ستنڤێسێن كوردى تێدا هه نه ، به رى من؛ 
كرینه   كۆپی  ژێ  شاعران  دیوانێن  نڤێسه ر  یێن  مه   هه ڤالێن 
و چاپكرینه ، باشترین نموونه  )دیوانا وه داعى(یێ شاعر، ئه وا 
سه یدا سه عید دێره شى چاپكرى، ئانكو ئه ز باش دزانم به ری 
من خه لكى ئه ڤ ده ستنڤێسه  یا دیتى و مفا یێ ژێ وه رگرتى، 
به لێ كه سێ وه كو نڤێسین ل دۆر ڤێ هه لبه ستێ چو تشت 

به لاڤ نه كرییه .
یا دویێ: وێنه یه كێ مه  كۆمه كا هه ڤالان یێ كۆنفرانسێ 
پێكڤه   ئه م  كو  به لاڤكرییه ،  وانێ  باژێرێ  ل  ته یران  فه قییێ 
نینه  ڤه   بابه تى  ب  گرێدان  چ  وێنه ى  ئه ڤى  بووین،  وێرێ  ل 
من  ده ما  بێژیت  كو  دا  به لاڤكرى،  یێ  هندێ  بۆ  تنێ  ب   و 
بوو،  وێرێ  ل  ژى  ئه و  كرى،  پێشكێش  وێرێ  ل  خۆ  سمینارا 
به لێ وه یه  ل وێرێ بووم، به لێ نه  هه ر تشتێ ل كۆنفرانسان 
هاته  خواندن، گوهدار هه مییێ ژبه ر دكه ن و دزانن خودانی 
د  فه قییه   به حسى  كو  دزانى  من  به لێ  گۆت..!!  چ  سمینارێ 
گۆته   بخۆ  وى  بخوینیت،  به رى  كو  جزیریدا،  دیوانا  ناڤ 
جزیریدا،  مه لایێ  دیوانا  د  فه قییه   به حسێ  من  بابه تێ  من 
كو  نه كریه   فام  ژێ  هند  ژى  من  و  من  نه گۆتییه   قه د  به س 
چو  وى  سمینارا  هه روه سا  هه لبه ستێیه ،  وێ  دۆر  ل  سمینار 
بزانم به حسى ڤێ هه لبه ستێیه !  نه كرییه  كو  كارتێكرن ل من 
هه ر  ڤه كۆلینا  ئه و  كۆنفرانسان  ل  كه نگى  ما  ژى  دیتر  خالا 
ڤه كۆله ره ك دنڤێسیت، هه مى دهێته  خواندن و گوهداریكرن 

و وه رگرتن..!! كو بۆ من ببیته  ئیلهامێ دزییێ..!!
ڕاسته   نڤێسینێ،  ساڵا  و  ده ستنڤێسێ  خودانێ  دۆر  ل 
شاشى  ب  نڤێسی،  من  هژمارا  ئه و  كو  شاشییه كێ  كه فتیمه 
ئانكو   ،1311 كرییه   من   ،1131 شوینا  ل  نڤێسییه ،  من  ڤه 
دویڤ  ل  شاشییا  كه فتیمه   له وا  بوویه ،  هژمارێ  سه روبنكرنا 
ژبلى  ره خنه گر،  دبێژمه  سه یدایێ  به لێ  زایینییه .  كو ساڵا  دا، 
تو  دڤییا  مێژوویه ،  بخۆ  ته   تایبه تمه نییا  ئه ده بیاتا،  بابه تێن 

گه له ك ژ مه  هشیارتر بى، نه  ب تنێ من شاش كرییه ، به لكو 
ل  من  به رى  كو  پێكرى،  ئاماژە   ته   یێ  ئێكێ  ژێده رێ  و  ته  
دۆر ڤێ ده ستنڤێسێ نڤێسییه ، كه فتینه  شاشییێ، چونكو ئه و 
هژمار نه  یا رێزبه ندا ده ستنڤێسێیه  ل په رتوكخانا ده وله تێ دا 
ل به رلین، به لكو ئه و هژمارا وى كوژى، یان وه ك وان بێژین 
 Ms. Or.( پاراسن  تێدا هاتییه   یا ده ستنڤێس  قورنه تییه  وى 
Quart. 1131( به لێ هژمارا وێ كو ب كۆد ناڤكرییه  دبیته  

.  )PPN781303621(
هه روه سا دبێژیت: )ناڤبرى هند ده ستنڤێس نه خواندى یه  
كو مێژوویا وێ بزانیت(!! ئه و بخۆ یێ دبێژیت )د مالپه ڕیدا 
ب ڤى ڕە نگى ناڤونیشان و مێژوویا ده ستنڤێسێ هاتییه  دان(:

Ǧzīrī. Aḥmad: Dīwān-i Šaiḫ Aḥmad Ǧazīrī , 
[um 1872]

ڤێجا  یه ،  ده ستنڤێسێ  سه ر  ل  نه   مێژوویه   ئه ڤ  ئانكو 
به لێ  بینم،  چه وا  دێ  بیت،  ده ستنڤێسێ  سه ر  ل  نه   هه كه  
ڕاسته  من گه له ك خه م ژ پێزانینێن ل سه ر مالپه ڕی نه خوارینه . 
خالا دیتر هه كه من )ده ستنڤێس نه خواند بیت، پا چه وا من 
سه ر  ل  دا  ده ستنڤێسێ  ڤێ  د  تنێ  ب  هه لبه ست  ئه و  زانى 
ناڤێ هه ردو شاعرانه ، چه وا شیام وێ ڤه كولینێ بنڤێسم بێى 
مه شقكار  ناڤێ  من  بۆچى  هه روه سا  بخوینم..!!  ده ستخه تێ 
ئه ڤ  من  ده ما  نه دیت!!،  وێ  نڤێسینا  مێژوویا  و  )ناسخ(ى 
كو  دیاره   وه سا  كرى،  داوونلود  مالپه ڕى  وى  ژ  ده ستنڤێسه  
وه رگرتى،  من  ئه وا  نه بوویه   دروستى  ب  هه مى  ده ستنڤێس 
پشتى  هژمار   چه ند  چونكو  به لاڤنه كرییه ،  هه مى  وان  ئانكو 
به رپه ڕ )33(، دو به رپه ڕێن بێ هژمار دهێن، پاشى ئێكسه ر 
)ناسخ(  زانم  دێ چه وا  ئانكو   !!)67( دبیته   به رپه ڕى  هژمارا 
و  )بپ38(  تێدا  )ناسخ(ى  ناڤێ  به رپه ڕێ  ئه و  چونكو  كییه ، 

به رپه ڕێن ل دویڤدا ل نك من نه بوویه !! 
به رپه ڕێن  سه ر  ل  مه شقكاران  ناڤێ  دیتر،  خاله كا 
ده ستنڤێسان كو ب شاشى هاتینه  نڤێسین، كاك هێرشى ئاماژە 
دبین،  ئه وژى  بیت،  نه خشه سازى  شاشییا  دبیت  كو  دایێ، 
چونكو ل بیرا من نینه  كا من چه وا بۆ فرێ كربوو، ژبه ر كو 
هه كه  شاش نه بم دو جاران وێنه  من فرێ كرن.. به لێ یا گرنگ 

وێنه  د گه لدا بن.
نك  ل  كو  یه ،  ده ستنڤێسێ  نڤێسینا  ساڵا  یا  دیتر  خاله كا 
سه یدایێن به رى مه  به حسى ڤێ ده ستنڤێسێ كرى، ئه وژى ئێك 
ڕا نه بووینه  و كه فتینه  شاشییان، ل نك دكتۆر عه بدولره حمانێ 
مزوورى بوویه  ساڵا )1879(ێ، به لێ ل نك سه یدا ته حسین 
ڤێجا  )1872(ێ.  ساڵا  بوویه   هێرشى  كاك  و  دۆسكى  ئیبراهیم 

هه كه  من ژى شاش كربیت، نه  ئه ز ب تنێ یێ شاشم..!!
تێكستا هه لبه ستێ...

من  ده ستنڤێسێدا  د  وه كو  ئێك  دویڤ  ل  تێكست 
بۆ  تنێ  ب  من  بابه تێ  چونكى  ڤه وژێرم،  بێى  به لاڤكرییه ، 
یا  نه   وێڤه   نوكه   ژ  هه لبه سته ،  ئه ڤ  كو  بوو   ئاگه هدارکرنێ 
مه لایێ جزیرى ب تنێیه ، به لكو فه قییێ ته یران ژى لێ بوویه  
خودان وه كى هه لبه ستا به ری نوكه  یا ل سه ر ناڤێ هه ردویان.

كاك هێرش د نڤێسینێن خۆدا گه له ك جارا بزاڤێ دكه  ت 
ناڤێ )فه قیێ ته یران( بكه ته  )فه قیهێ ته یران(، كو ب رێنڤێس 
و فۆنه تیكا عه ره بى ل سه ر بسه پینیت، به لێ د نڤێسینا خۆدا 
یێ سه ركه فتى نه بوویه  و نه شیایه  وێ چه ندێ بچه سپینیت، 
د  بخۆ  شاعرى  نڤێسییه !!  به رێ  وه كى  هه ر  پتر  بارا  كو 
كه ینه   دێ  بۆچى  ما  )فه قى(،  نڤێسییه   دا  خۆ  هه لبه ستێن 

)فه قیهـ(ـا عه ره بى..!!
هیڤییه  ئه م شیابین چه ند راستییا به رچاڤ بكه ین و ئه ڤه  

دێ دووماهى به رسڤا مه  بیت. 




